
Newyddion Diweddaraf Data Cymru – WSLC Mehefin 2022 

Dadansoddi a dirnad 

Rydym wedi cyheoddi cyfres o ddangosfyrddau yn ddiweddar i helpu defnyddwyr i ddeall 

mwy am rai pynciau penodol, gan gynnwys: 

Llesiant Cymru 

Mae’r dangosfwrdd hwn yn dangos y cynnydd tuag at y saith nod llesiant ar lefel leol, 

wedi ei fesur yn ôl y dangosyddion llesiant cenedlaethol. 

Mae hwn ar gael ar ein gwefan. 

‘Golwg ar dlodi’ 

Nod y dangosfwrdd hwn yw helpu defnyddwyr i ddeall tlodi yn eu hardal leol nhw. 

Mae’n dod â data ynghyd o amrywiaeth o ffynonellau ar draws amrediad o themâu, 

gan gynnwys incwm a chyflogaeth, iechyd, cydlyniant cymunedol a’r amgylchedd 

ffisegol. 

Mae hwn ar gael ar ein gwefan. 

Proffiliau ardal leol 

Rydym wrthi’n cynhyrchu cyfres o broffiliau ardal leol rhyngweithiol a fydd yn caniatáu i 

chi ddeall mwy am yr ardaloedd lleol yn eich awdurdod lleol chi. Ein gobaith yw y bydd 

y rhain o ddiddordeb arbennig i’n cydweithwyr sy’n gynghorwyr ledled Cymru a fydd, 

yn y pen draw, yn gallu chwilio yn ôl ward i ddeall eu hardaloedd lleol. 

Bydd hwn ar gael ar ein gwefan cyn bo hir. 

A ydy cyfryngau cymdeithasol yn rhoi mewnwelediad i ni? - Peilot cyfryngau 

cymdeithasol 

Mae cyfryngau cymdeithasol o’n cwmpas ym mhobman ond pa mor aml ydyn ni’n defnyddio 

mewnwelediadau o’r data hwn wrth wneud penderfyniadau? Mae ystyriaethau cost, 

canfyddiad, a moesegol i’w hystyried wrth gyrchu a defnyddio data cyfryngau cymdeithasol at 

ddibenion ymchwil a gwneud penderfyniadau. Edrychom ni o’r newydd ar yr ystyriaethau hyn 

fel rhan o brosiect peilot ynglŷn â chyrchu a defnyddio data cyfryngau cymdeithasol. 

Bydd canfyddiadau’r adroddiad hwn yn cael eu cyhoeddi yng nghanol Mehefin. 

Rhaglen weminarau ‘Hysbysu ac Ysbrydoli’ 

Rydym ni’n cynnal gweminarau rheolaidd fel rhan o’n rhaglen weminarau ‘hysbysu ac 

ysbrydoli’ a gafodd ei lansio’n ddiweddar. Mae dwy brif thema i’r rhaglen, sef: 

https://www.data.cymru/dashboards/wellbeing
https://www.data.cymru/dashboards/golwgardlodi

Mae ein gweminarau DataiHysbysu yn cynnig cyflwyniad lefel uchel i bynciau 

amrywiol sy’n ymwneud â data, ystadegau ac ymchwil. 

Mae ein gweminarau DataiYsbrydoli yn dangos enghreifftiau o waith arloesol ac 

ysbrydoledig rydym ni a/neu gyrff eraill yn ei wneud gyda data. 

Mae gweminarau sydd ar y gweill yn cynnwys: 

• Cyfrifiad 2021: beth i’w ddisgwyl a sut i fanteisio i’r eithaf arno – 23 Mehefin 

• Gwyddor data i ddechreuwyr – 7 Gorffennaf 

I gadw lle, ewch i Tocyn Cymru. 

Am fwy o wybodaeth, cymerwch gip ar ein gwefan: https://www.data.cymru/webinars 

I fod ymhlith y cyntaf i glywed am sesiynau’r dyfodol, ‘cofrestrwch’ i’n rhestr bostio ‘Hysbysu 

ac Ysbrydoli’.  

Rydym ni bob amser yn chwilio am gynnwys ar gyfer gweminarau. Os ydych chi wedi gweld, 

wedi gwneud, neu wrthi’n gwneud rhywbeth diddorol, arloesol ac ysbrydoledig gyda data, 

byddem ni wrth ein bodd i glywed amdano – llwyddiannus neu beidio. 

Yn yr un modd, hoffem ni glywed eich awgrymiadau am bynciau data, ystadegau neu ymchwil 

y dyfodol yr hofffech chi ddysgu mwy amdanyn nhw. 

Am fwy o wybodaeth, cysylltwch â Suzanne Draper. 

Meithrin capasiti - rhaglen hyfforddiant yn yr arfaeth… 

Ydych chi’n awyddus i ddysgu mwy am gasglu a defnyddio data? Ydych chi’n gweithio gyda 

data ac eisiau cael rhagor o werth ohono? Ydych chi’n ystyried ehangu’ch sgiliau?  

Rydym ni wedi datblygu cyfres o gyrsiau hyfforddiant a fydd yn eich cyflwyno i: 

• Ystadegau cryno 

• Cyflwyno data 

• Dylunio a dadansoddi arolygon 

• Cynllunio a chyflwyno grwpiau ffocws. 

I gyd-fynd â’r hyfforddiant hwn, byddwn yn cyhoeddi cyfres o arweiniadau yn ogystal.  

Cynhaliwn ni 16 o sesiynau am ddim drwy gydol y flwyddyn; un o bob un y chwarter! Mae’r 

dyddiadau’n cynnwys: 

• Cyflwyno data – 13:00 - 15:30 - 7 Mehefin 

• Ystadegau cryno – 13:00 – 15:30 – 14 Mehefin 

• Dylunio a dadansoddi arolygon – 10.00 – 12.30 – 22 Mehefin 

• Cynllunio a chyflwyno grwpiau ffocws – 10:00 - 12.30 - 29 Mehefin 

Os hoffech chi drafod eich gofynion chi, cysylltwch â Sam Sullivan.   

https://tocyn.cymru/en/events?body_value=%22Inform+and+Inspire+webinar%22&field_event_description_alt_value=Inform+and+Inspire+webinar&field_event_name_alt_value=Inform+and+Inspire+webinar&field_event_name_value=Inform+and+Inspire+webinar&field_venue_name_value=Inform+and+Inspire+webinar&field_venue_name_alt_value=Inform+and+Inspire+webinar&field_venue_town_city_value=Inform+and+Inspire+webinar&field_venue_town_city_alt_value=Inform+and+Inspire+webinar&field_organisation_name_value=Inform+and+Inspire+webinar&field_categories_value=All&field_start_date_time_value_1%5Bmin%5D=&field_start_date_time_value_1%5Bmax%5D=
https://www.data.cymru/webinars
https://www.data.cymru/webinars
mailto:suzanne.draper@data.cymru
mailto:Sam.sullivan@data.cymru


PCYC / WSLC (2022-2023) 

 

 

Cymunedau Ymarfer 

Wrth i ni ddechrau datblygu ymhellach sut rydym ni’n defnyddio data o fewn ac ar draws 

sector llywodraeth leol a’r sector cyhoeddus ehangach, mae’n anochel y bydd llawer ohonom 

ni’n wynebu rhai o’r un heriau, problemau a dyheadau. Gan hynny, mewn partneriaeth â 

Llywodraeth Cymru a Rhwydwaith Arweinwyr Data Cymru, rydym yn bwriadu datblygu nifer o 

gymunedau ymarfer i geisio trafod a gwneud cynnydd mewn rhai o’r meysydd allweddol sydd 

o ddiddordeb i ni i gyd, fel:  

• Delweddu data (gyda ffocws penodol ar PowerBI) 

• Data agored 

• Gwyddor data  

Cyn bo hir, byddwn yn gwahodd cydweithwyr perthnasol o’r sector cyhoeddus i ddod yn 

aelodau’r cymunedau. Y cyfan mae arnoch chi ei angen yw diddordeb yn y pwnc neu brofiad 

ohono, ac awydd i wneud gwahaniaeth. Watch this space! 

Am fwy o wybodaeth a/neu os hoffech chi gymryd rhan, cysylltwch â Suzanne Draper.   

 

 

 

 

 

 

mailto:suzanne.draper@data.cymru

